Beartas Urraíochta an BCI 
1.
Réamhrá   
Uirlis thábhachtach a chuireann ar chumas an BCI cumarsáid a dhéanamh le réimse páirtithe leasmhara is ea urraíocht a dhéanamh ar ócáidí agus ar ghníomhaíochtaí. Ardaíonn sé feasacht maidir le spriocanna straitéiseacha agus gníomhaíochtaí na heagraíochta. Cabhraíonn sé chomh maith leis an eagraíocht ó thaobh seasaimh de. Déantar urraíocht laistigh de chomhthéacs Bheartas Cumarsáide an BCI a thugann breac-chuntas ar spriocanna cumarsáide na heagraíochta agus a shonraíonn réimse modhanna gur féidir a úsáid chun na spriocanna sin a bhaint amach.        

Beidh líon ócáidí agus gníomhaíochtaí a ndéanfar urraíocht orthu sa mbliain sin sa phlean oibre bliantúil a chomhaontaítear ag tús gach bliana. Sonraíonn an BCI na hócáidí agus na himeachtaí sin le linn a phróiséas buiséid chuile bhliain. Bíonn roinnt den bhuiséad fágtha, áfach, a chuireann ar chumas na heagraíochta freagairt a dhéanamh ar mholtaí urraíochta de réir mar a éiríonn siad, nó a thugann deis don BCI freagairt réamhghníomhach a dhéanamh nuair a thagann siad aníos.        

Leagann an beartas urraíochta seo amach an creat a dhéantar cinntí urraíochta laistigh de.  

Le haghaidh cuspoirí an bheartais seo, sainmhíníonn an BCI urraíocht mar:  


  Ranníocaíocht airgid nó ‘ar chomhchineál’ a thugtar d’eagraíocht chun ócáid a chur ar siúl, nó chun seirbhís a sholáthar nó chun gníomhaiocht a dhéanamh atá de réir mhisean agus cuspóirí an BCI ar mhaithe le tairbhe sonraithe áirithe a fháil.           

Tá an BCI tuilteanach urraíocht a dhéanamh ar dhaoine aonair, ar ghrúpaí agus ar eagraiochtaí. Tig leis an urraíocht a bheith ilbhliantúil, aonuaire, nó mar chuid de shocrú comhurraíochta nó ar chomhchineál. 

2. Spriocanna   

Tá na spriocanna urraíochta mar seo a leanas:  

· Lena chinntiú go bhfeidhmíonn an urraíocht a dhéantar mar uirlis chun misean/spriocanna straitéiseacha agus/nó polasaithe áirithe an BCI a bhaint amach. Ba chóir go mbeadh urraíocht a dhéantar ar ócáidí nó ar ghníomhaíochtaí de réir sheasamh an BCI mar chomhlacht phoiblí agus ba chóir dó tacú le treo foriomlán straitéiseach an BCI.     

· Lena chinntiú go n-ardaíonn an urraíocht a dhéantar feasacht mar gheall ar ghníomhaíochtaí an BCI i measc ár bpáirtithe leasmhara agus go gcothaíonn sé íomhá dearfach corporáideach don BCI.   

· Lena chinntiú go ndéantar cinntí maidir leis an urraíocht i gcomhthéacs mheascra foriomlán gníomhaíochtaí an BCI agus go léireoidh siad, le himeacht aimsire, snáitheanna éagsúla na hearnála craolacháin.     

· Lena chinntiú go n-úsáidtear acmhainní an BCI go stuama. 

· Le próiséas soiléir agus critéir a sholáthar a ndéanfar moltaí le haghaidh urraíochta a mheasúnú dá réir.  

· Le follasacht sa chinnteoireacht a chinntiú.  

3. An Próiséas Iarratais    

Breithneoidh an BCI moltaí i leith urraíochta sa cheathrú dheireannach de gach bliain agus an Plean Oibre Cumarsáide agus buiséad na bliana á gcur i gcríoch aige. Breithneoidh an BCI freisin, áfach, moltaí i leith urraíochta gan iarraidh ó dhaoine aonair, eagraíochtaí agus grúpaí i rith na bliana, faoi réir an bhuiséid atá ar fáil. Ní mór do gach moladh a fhaightear an méid seo a leanas a chur san áireamh:     

· Breac-chuntas ar chuspóir na hócáide/ na gníomhaíochta, an chúis go bhfuil urraíocht á lorg ón BCI agus mionléiriú ar an gcaoi a bhfuil an moladh de réir Bheartas Urraíochta an Choimisiúin   

· Faisnéis chúlra faoin iarratasóir lena n-áirítear faisnéis mar gheall ar thaithí an iarratasóra maidir le hócáidí/gníomhaíochtaí den chineál sin a chur ar siúl     

· Cur síos mionsonraithe ar an gcaoi a mbainfear úsáid as an maoiniúchán atá á mholadh    

· Mionsonraí maidir le haon mhaoinitheoirí breise  

· A mhéid is atá an ócáid/gníomhaíocht ag braith ar mhaoiniúchán a fháil ón BCI     

· Breac-chuntas ar na tairbhí a thiocfaidh chuig an gCoimisiún 

4. Critéir   

Déanfar moltaí i leith urraíochta a bhreithniú ag tagairt do na critéir seo a leanas:   

· An bhfuil an moladh de réir Bheartas Urraíochta an BCI?  

· An bhfuil an moladh ina chabhair chun spriocanna straitéiseacha an BCI nó beartas áirithe de chuid an BCI a bhaint amach nó ina chabhair chun sprioc áirithe bliantúil in aon bhliain amháin a bhaint amach?   

· An dtagraíonn an moladh do ghrúpa de pháirtithe leasmhara atá ann nó a bheidh ann amach anseo?   

· An gcuireann an moladh leis an meascra foriomlán de ghníomhaíochtaí urraithe in aon bhliain áirithe amháin?     

· An bhfuil an moladh de réir na n-acmhainní de chuid an BCI atá ar fáil ní amháin ó thaobh an bhuiséid de ach chomh maith leis sin ó thaobh aon ama foirne a bheadh de dhíth?    

· An gcruthaíonn an moladh aon coinbhleacht leasa don BCI?  

· An dtairgíonn an moladh aon deiseanna príomhshruthaithe/éifeachtaí iolraitheora?   

· An luach maith airgid an moladh ó thaobh an tsochair atá á thairiscint, i.e. an bhfuil na tairbhí inchomparáide leis an gcostas?    

· An bhfuil an cumas léirithe ag an eagraíocht/grúpa an tionscadal a chur i gcríoch? 

· An bhfuil cuntas ar thaithí na heagraíochta/an ghrúpa maidir le maoiniúchán ón BCI nó ó mhaoinitheoir eile a úsáid?   

5. Riachtanais Urraíochta    

Déanfaidh an BCI comhaontú i scríbhinn leosan ar fad a fhaigheann urraíocht. Beidh na comhaontais sin ar fáil don phobal lena n-iniúchadh agus tabharfaidh an BCI breac-chuntas ina Thuarascáil Bliantúil ar gach socrú urraíochta a rinneadh sa bhliain roimhe sin. 

Éilíonn an BCI an méid seo a leanas maidir le gach socrú urraíochta:  

· Creidiúint i bhfoirm théacs agus/nó lógó ar an bhfógraíocht ar fad a íoctar as agus ar an bpoiblíocht ar fad don ócáid/gníomhaíocht, lena n-áirítear bróiséir, fógraíocht, láithreáin Gréasáin, ábhar taispeántais, comharthaí, pacaí eolais etc.  

· Ní mór tagairt a dhéanamh don BCI in aon phreaseisiúint nó gníomhaíocht meáin.  

· Mar is cuí deonfar cearta ainmnithe ar an BCI do thréimhse na hurraíochta    

6.
Moltaí á nIarraidh  

Glacfaidh an BCI le moltaí urraíochta i nDeireadh Fómhair gach bliana. Breithneofar na moltaí a fhaightear i gcomhthéacs foriomlán forbartha an phlean oibre Cumarsáide don bhliain ina dhiaidh sin. Déanfar moltaí gan iarraidh a bhreithniú i rith na bliana ar fad, faoi réir chúrsaí buiséid.    

